
Erleesd

Es isch mr s'Härz so gruisig bang
und das scho glii e Wuche lang.
E Druck, wo ufum obe liid,
es graated und es glickd mr niid,
ich gseh nur schwarz und dunkelgrai
und das scho nimme gued und gnai.

Da chund es Meitschi über d'Weid,
es lustigs, bluemets Summerchleid,
e Schritt, wo gäre tanze wett,
es Lache, wo vo Liäbi redt
und singd es Liädli vor sich här,
as eb es a dr Chilbi wär.

Es Windli treid diä Melodii
zu miär, si sell willkomme sii.
Verrinne tued das lestig Gwichd,
es gletted sich miis truirig Gsichd.
Ich speere-n-alli Pfeister uif
und tue-n-erleesd e teife Schnuif.

J. v. M.

